
DEKLARASYON GOUVÈNÈ ANDREW M. CUOMO SOU KONSOLIDASYON 
OPERASYON ACHTE NAN KONTE ONONDAGA AK NAN KONTE OTSEGO 

 
“Nouyòk gen youn nan taks pwopriyete lokal ki pi fò nan peyi an, se poutèt sa 
administrasyon mwen an te mete yon to maksimòm 2 pou san pou kalme ogmantasyon 
san kontwòl taks pwopriyete kontribyab yo epi ankouraje gouvènman lokal yo pataje 
sèvis, redui depans epi viv selon mwayen yo. Gen plis pase 10,500 gouvènman lokal, 
epi twòp konte, vil ak vilaj ofri menm sèvis yo epi anplwaye administratè pou akonpli 
menm responsabilite yo; epi se rezidan yo k’ap peye pou sa.  
 
Antant Konte Onondaga ak Konte Otsego fè resaman pou pataje yon direktè acha se 
yon fason entelijan ak efikas pou pèmèt kontribyab yo fè ekonomi nan elimine frè epi 
ogmante kapasite pou achte. Konte Onondaga se yon lidè nan eta-a nan zafè 
ankouraje epi mete an plas nouvo operasyon konsolidasyon, paske yo fè de antant 
konsa ak yon douzèn lòt lokalite.  
 
Mwen ankouraje lòt konte ak lòt minisipalite toupatou nan eta-a pou suiv egzanp Konte 
Onondaga ak Konte Otsego pandan ke n’ap travay pou fè gouvènman lokal yo vin pi 
efikas nan jan n’ap redui birokrasi epi senplifye operasyon yo.” 

